
ku kinazalram kana kurelrang ku kana tulralre’ayan zata pinizuwa

kurelrang ku Ira kana tu iwayaiway na goziyusiya zatu pakazaalram
kana Iralrakan kemudakuda ta temulre’ay kananta pinizuwa.

na kurelrang kanini na iwayayway mu maw na kemay i Valangaw kana
lyaiyan ziya na goziyusiya na Iralrakan na siyaing. na wayway mu kazu
kana vulay zi ’inava na mingadan 1 Katratripulr kana ’eving.

kanini na wayway pazuk tu paresenesenengaw mi mutupidasevang zi
tu parepakuwakwayaw mi, ulra na miturus, ulra na mutulre’ay vulay, ulra na
paturus kana tuki zi maw na ’ilrepatan.

ulra na sinsi panadam kana linalimayan demaway, mena’u na sinsi
zaku dinaway mu, kirekamelri kema. ulra sinsi tu pakazalramaw mi za tu
paisu na marekamelrimelri na kanatal, na sasa na sinsi tu pana’uway mi za
kasahasahar na iga natu pauwayan mu ’emetru mu marengeran patulre’ay
mekan, nu aidaidan Ira mu ka ulra mu markasazu amu alaken, panadam
kaniniyam kemudakuda ta ’ememetr zata nirangeran, mazalrama za eman
1zu na tratrima’en z1 eman 1zu na ’azi tratrima’en, nu kemazu mu karuwa
musama’ ata paisu zi ta apetraw zi aruwa ta parkipiya kananta anger izu na

Mmarpazangal izu na ta nirangeran tremima’. nu ma’izang ta lra mu, ta

kuwazuwaw kemuret ta paisu ’azi ta mipapela’.

nu ulra Ira ta kakuwayanan na halremhem mu, masalu ta nu likuzan mu
ka’inava ta. inta na Iralrakan temakakesi ta ziya kara ’azi ta ziya kararuwa
muvales kietan mu, maw mu karuwa ta menadanadam za kemuda ta
kemuret kanatu i pudeer ta maza’izang zi nu ta pinialrakan zi na kapavilung
na angpaw, ’azi ta mipapela’ ’azi ta trematrima’ za ’a’awan amanan
na ’emilring kana ’imaran na akanen, ’azi ta ’emilring kana vulay na
kavang ’ata matrikatruk ma’ivava’iv zata nirangeran, nanku nirangeran mu
tratrima’ ku za tinnaw. 1 malri za 1 nani talrased kantu lima kikarun muvales
venaaw kaniyam ’azi ta kemazu mipapela’.

kanini na telu wariyan sazu naniyam kinazalram kiniveray na
ka’inavayan. kanini na iwayayway kazuwan naku kinazalram
na ’aliali’an(ngangidayan), salrangan mi temakesi salrangan mi ’alrupe’,
salrangan mi pakulima, salrangan mi semenay malikasakasaw salaw mi
misemangalan, purulriketri ini na telu wariyan, mupana lra na yulanbas zi
mada mi Ira niyam eman ziya salaw mi maviring zi muitras mi kana dusiya

avuruk mi Ira.

